
Azərbaycan Respublikasının 
Birinci vitse-prezidenti Zati-aliləri 

xanım Mehriban Əliyevaya
Zati-aliləri!
Doğum gününüz münasibətilə Sizə ən 

səmimi təbriklərimizi çatdırırıq. Sizə möhkəm 
cansağlığı, enerji, xoşbəxtlik və firavanlıq 
arzulayır, bütün işlərinizdə uğurlar diləyirik. 

Ulu Tanrı daim Sizi və ailənizi qo-
rusun. Xalqınızın və bütün bəşəriyyətin 
mənafeyinə və inkişafına yönəlmiş nəcib 
məqsədləriniz və planlarınız həyata keçsin.  

Bu xoş fürsətdən istifadə edərək, Niza-
mi Gəncəvi Beynəlxalq Mərkəzinin missi-
yasına davamlı dəstəyinizə və sadiqliyinizə 
görə Sizə və Zati-aliləri cənab Prezidentə 
minnətdarlığımızı bildiririk.

Dərin hörmət və ehtiramla,

Vayra VIKE-FREYBERQA,  
Nizami Gəncəvi Beynəlxalq Mərkəzinin 

həmsədri, 1999-2007-ci illərdə  
Latviya Respublikasının Prezidenti

Ismail SERAGELDIN,  
Nizami Gəncəvi Beynəlxalq Mərkəzinin 

həmsədri, Misirin Isgəndəriyyə 
Kitabxanasının direktoru

Boris TADIÇ,  
2004-2012-ci illərdə  

Serbiyanın Prezidenti

Marianna VARDINOYANNIS,  
UNESCO-nun xoşməramlı səfiri

Rosen PLEVNELIYEV , 
2012-2017-ci illərdə Bolqarıstanın 

Prezidenti

Ivo YOSIPOVIÇ,  
2010-2015-ci illərdə  

Xorvatiyanın Prezidenti

Petar STOYANOV,  
1997-2002-ci illərdə Bolqarıstanın 

Prezidenti

Katerina YUŞŞENKO,  
2005-2010-cu illərdə  

Ukraynanın birinci xanımı

Rövşən MURADOV,  
Nizami Gəncəvi Beynəlxalq  

Mərkəzinin Baş katibi

Filip VUYANOVIÇ,  
2003-2018-ci illərdə  

Monteneqronun Prezidenti

Elnur ƏLIYEV,  
Nizami Gəncəvi Beynəlxalq  

Mərkəzinin baş icraçı direktoru

Eka TKEŞELAŞVILI,  
2010-2012-ci illərdə  

Gürcüstanın Baş nazirinin müavini

Azərbaycan Respublikasının  
Birinci vitse-prezidenti Zati-aliləri  

xanım Mehriban Əliyevaya
Çox hörmətli Mehriban Arif qızı!

Doğum gününüz münasibətilə “ARETİ” 
beynəlxalq şirkətlər qrupunun rəhbərliyi və 
kollektivi adından ən səmimi təbriklərimizi 
qəbul edin.

Ürəkdən arzu edirik ki, bu günün bay-
ram ab-havası həmişə qəlbinizə hərarət 
versin, həyat Sizə ətrafınızdakı insanların 
sevgisini, xeyirxahlığını və qayğısını bəxş 
etsin, çətinliklərdən və problemlərdən 

qorusun, hər gününüz nurlu, xoş əhvallı, 

gözəl və sevindirici hadisələrlə dolu 
olsun.

Sizə, yaxınlarınıza və əzizlərinizə 
möhkəm cansağlığı, bütün işlərinizdə uğur-
lar, səadət və firavanlıq arzu edirəm. Qoy, 
Sizin bütün planlarınız uğurla həyata keç-
sin, arzularınız və ümidləriniz gerçəkləşsin! 

Hörmətlə,

Iqor MAKAROV,  
Moskvadakı “ARETI” Beynəlxalq 

Şirkətlər Qrupunun prezidenti

Birinci vitse-prezident Mehriban Əliyeva: 
Qəlbləri hərarətləndirən duyğu və 

sözlərinizə görə çox sağ olun! 

AZƏRTAC xəbər verir ki, Birinci vitse-
prezident Mehriban Əliyevanın rəsmi “Instag-
ram” səhifəsində edilən paylaşımda deyilir:

“Nə qədər saf, təsiredici sözlər, gözəl, 
xoş arzular! Bu qədər ürəkdən ifadə edilmiş 
hisslər! Ad günü təbriklərinə görə hamı-
ya minnətdaram! Sevginizə, etimadınıza, 
hörmətinizə, diqqət və səmimiyyətinizə görə 
təşəkkür edirəm! Qəlbləri hərarətləndirən 
duyğu və sözlərinizə görə çox sağ olun! Sizin 
hər birinizə və doğmalarınıza möhkəm can-
sağlığı, xoş əhval-ruhiyyə, tükənməz sevgi və 
xoşbəxtlik arzulayıram!”

Azərbaycan Respublikasının 
Birinci vitse-prezidenti Mehriban 
Əliyeva doğum günü ilə bağlı 
ona ünvanlanan təbriklərə görə 
təşəkkür edib.

MDBMİ-nin rektoru Anatoli Torkunovun 70 illik yubileyi 
münasibətilə “Rossiya-24” və “Rossiya-1” telekanallarında 

Prezident İlham Əliyevin müsahibəsi yayımlanıb

Prezident İlham Əliyev:  
O, MDBMİ-yə bizim ali məktəbin 
həyatının ən çətin dövrlərindən 
birində, qondarma yenidənqurmadan 
sonra başçılıq edib və onun 
rəhbərliyi ilə MDBMİ qısa müddətdə 
öz prestijini bərpa edib, dünyanın 
aparıcı ali məktəblərindən birinə 
çevrilib. Mən bilirəm ki, Anatoli 
Vasilyeviç bizim hamımızın MDBMİ 
məzunları olmağımıza görə fəxr edə 
bilməyimiz üçün çox qüvvə, sağ-
lamlıq və diqqət sərf edib. Fikrimcə, 
MDBMİ-nin hər bir məzunu Ana-
toli Vasilyeviçin bizim ali məktəb 
üçün görmüş olduğu və bu gün də 

 gördüyü işlərə görə ona minnətdar 
 olmalıdır. 

Məzunların Birinci Forumunu 
keçirdiyimiz vaxt mən demişdim ki, 
bu forumun Azərbaycanda keçirilməsi 
yəqin ki, təbiidir. Həm ölkənin adının, 
həm də soyadımın əlifba sırasına 
görə belə olmalı idi. Lakin mən onu 
da dedim ki, yəqin bu, həm də ona 

görədir ki, hələlik mən MDBMİ-nin 
yeganə prezident məzunuyam və 
arzu etdim ki, belə məzunlar çox 
olsun. Şadam ki, bu, belə də olur. Biz 
artıq iki nəfərik. Əminəm ki, bu, hələ 
başlanğıcdır. Biz çox olacağıq, ona 
görə ki, əminəm, bizim almamaterin 
məzunları, necə deyərlər, Anatoli Va-
silyeviçin yetirmələri mənsub olduq-

ları ölkələrin həyatında layiqli yer tuta-
caqlar, çünki MDBMİ praktiki olaraq 
bütün dünyanı birləşdirir. Əminəm ki, 
gələcəkdə MDBMİ-nin məzunları olan 
prezidentlərin sayı daha çox olacaq. 
Anatoli Vasilyeviçi bir daha ürəkdən 
təbrik edirəm, ona ən xoş arzularımı 
bildirirəm. Sükanı belə saxlayın!

Moskva Dövlət Beynəlxalq Münasibətlər 
İnstitutunun (MDBMİ) rektoru 
Anatoli Torkunovun 70 illik yubileyi 

münasibətilə Rusiyanın “Rossiya-24” və 
“Rossiya-1” televiziya kanallarında verilişlər 
yayımlanıb. Həmin verilişlərdə Moskva 
Dövlət Beynəlxalq Münasibətlər İnstitutunun 
məzunları olan dövlət başçılarının, ictimai-
siyasi xadimlərin, diplomatların nüfuzlu təhsil 
müəssisəsinin rektoru ilə bağlı müsahibələri 
göstərilib. Bu verilişlərdə Azərbaycan 
Respublikasının Prezidenti, Moskva Dövlət 
Beynəlxalq Münasibətlər İnstitutunun məzunu 
İlham Əliyevin də müsahibəsi yayımlanıb. 
AZƏRTAC müsahibəni təqdim edir. 

Azərbaycan və Rusiya münasibətləri  
dövrün tələblərinə uyğun inkişaf edir

Qafqaz regionunda Azərbaycanın 
və Rusiya Federasiyasının mühüm 
aktor olmaları heç kimə sirr deyil. 
İki ölkə arasında uzun əsrlərdən 
bəri ticari-iqtisadi əlaqələr mövcud 
olmuşdur. Belə ki, hələ XVIII əsrdə 
Azərbaycanın məşhur "İpək Yolu" 
vasitəsilə rus məhsullarının Avropa 
və Asiya bazarlarına çıxarılmasını 
etibarlı şəkildə təmin etdiyi vurğu-
lanırdı. Yəni Azərbaycan geosiya-
si mövqeyinə görə, dünyanın iki 
hissəsinin tranzit birləşdirici dəhlizi 
olmuşdur. Həmçinin yaxşı məlumdur 
ki, Birinci dünya müharibəsi illərində 
Çar Rusiyasının müdafiə poten-
sialının möhkəmləndirilməsində 
Bakı nefti böyük rol oynamış və 
Böyük Vətən müharibəsində keçmiş 
SSRİ-nin qələbəsinə mühüm təsir 
göstərmişdir. Müharibədən sonrakı 
illərdə Azərbaycan keçmiş sovet 
respublikaları arasında aparıcı yer 
tuturdu. Səciyyəvi haldır ki, keçmiş 
SSRİ dövründə olduğu kimi, bu gün 
də Azərbaycanda əhalinin böyük 
əksəriyyəti rus dilini sərbəst bilir, rus 
mədəniyyəti ilə maraqlanır. Ən əsası, 

Azərbaycan və Rusiyanın xarici 
iqtisadi əlaqələri hər iki ölkə üçün 
xüsusi əhəmiyyət daşıyır və həm 
Azərbaycan, həm də Rusiya üçün 
geosiyasi və sosial-iqtisadi maraqla-
rın perspektiv əsaslarını təşkil edir.

Məlumdur ki, hər bir ölkənin iqti-
sadi və coğrafi mövqeyi, ilk növbədə, 
geosiyasi məkandakı mövqeyi, qonşu 
ölkələrlə münasibətləri, zəngin təbii 
ehtiyatları və əlverişli təbii şəraiti 
ilə müəyyən edilir. Bu baxımdan 
Rusiya ilə müqayisədə Azərbaycan 
kiçik ərazisinə baxmayaraq, sərfəli 
iqtisadi və coğrafi mövqeyə malikdir. 
Əvvəla, bu, Azərbaycanın Avropa 
və Asiya sərhədində, Böyük İpək 
Yolu üzərində yerləşməsidir. Bu gün 
Avropadan Asiyaya beynəlxalq yük 
axınları Trans-Asiya dəhlizindən, 
əks istiqamətdə isə Azərbaycan 
ərazisindən keçir. Bu baxımdan dün-
yada hər zaman Azərbaycana maraq 
böyük olmuşdur. Təbii ki, iqtisadiyya-
tın uğurlu inkişafı üçün Azərbaycanın 
həm quru, həm də dəniz sərhədləri 
olan dünyanın ən böyük ölkəsi ilə 
həmsərhəd olması mühüm rol oyna-

yır. Xəzər hövzəsində regionda ən 
böyük neft yataqlarının aşkarlanması, 
onların hasilatı və xüsusən Bakı-No-
vorossiysk neft kəməri ilə yanacağın 
nəqli və dünya bazarına ötürülməsi 
Azərbaycanın geosiyasi vəziyyətini 
daha da yaxşılaşdırmışdır. Bütün bu 
səbəblər Azərbaycan iqtisadiyyatı-
nı həm bölgədə, həm də dünyada 
rəqabətə davamlı edir. Şübhəsiz, 
keçmişdə vahid ortaq məkan olan 
Azərbaycan ilə Rusiya arasındakı 
mehriban qonşuluq münasibətləri, 
uzunmüddətli iqtisadi əlaqələr müasir 
qloballaşma şəraitində yeni qarşılıqlı 
faydalı iqtisadi münasibətlərin inkişafı 
üçün geniş şərtlər yaratmışdır.

Azərbaycan Rusiyanın mühüm 
strateji tərəfdaşıdır. İki ölkə ara-
sındakı münasibətlərin əsasında 
bərabərhüquqlu və mehriban qon-
şuluq prinsipləri, əsrlərdən bəri 
davam edən dostluq və qarşılıqlı 
hörmət ənənələri dayanır. Ölkələr 
arasında qarşılıqlı fəaliyyətin inkişafı 
Cənubi Qafqazda və Xəzər regio-
nunda sabitliyin və təhlükəsizliyin 
möhkəmlənməsinə öz töhfəsini verir. 

Bundan başqa, Azərbaycan Rusiya 
Federasiyasının subyektləri ilə də 
əlaqələri inkişaf etdirir. Mədəniyyət və 
təhsil sahəsində əməkdaşlıq həyata 
keçirilir. Azərbaycanın məktəb və ali 
məktəblərində rus dilində təhsil möv-
cuddur. Azərbaycan rusiyalı turistlər 
üçün cəlbedici bir məkana çevrilmiş-
dir. 2019-ci ildə ölkəmizə Rusiyadan 
800 mindən çox turist gəlmişdir. 
Əlbəttə, Rusiya da Azərbaycanı 
Cənubi Qafqazda ən mühüm iqtisadi 
tərəfdaşı hesab edir.  Dövlət baş-
çılarının – İlham Əliyevin və Vladi-
mir Putinin dostluq münasibətləri 
əlaqələrin daim güclənməsinə şərait 
yaratmışdır. Azərbaycan ilə Rusiya 
arasında münasibətlərin müqavilə-
hüquqi bazasının özəyini 3 iyul 
1997-ci ildə imzalanmış dostluq, 
əməkdaşlıq və qarşılıqlı təhlükəsizlik 
barədə müqavilə təşkil edir. Ötən 
müddət ərzində qarşılıqlı faydalı 
əlaqələrn inkişafı iki ölkə arasında 
münasibətlərin strtaji xarakter alması-
na imkan vermişdir. 

(ardı 2-ci səhifədə)

Əminəm ki, xarici siyasət idarələrinin rəhbərləri 
 arasında aparılacaq müzakirələr faydalı olacaq.

Ilham ƏLIYEV  
Azərbaycan Respublikasının Prezidenti

Rusiya bu günədək Azərbaycana qarşı yönələn heç bir addım 
atmayıb və bundan sonra da atmayacaq.

Sergey ŞOYQU 
 Rusiya Federasiyasının Müdafiə naziri

Azərbaycan və Rusiya Federasiyası qonşu və dost ölkələrdir. 
Son illər ərzində iki ölkə liderləri arasında aparılan bir çox 
 danışıqların nəticələri də xarici siyasət, iqtisadi və mədəni 

əlaqələrin əsas istiqamətləri ilə bağlı fikirlərin üst-üstə düşdüyünü 
təsdiqləyir. Prezidentlər Ilham Əliyev və Vladimir Putin iki qonşu 
xalqın çoxəsrlik dostluq münasibətlərinin tarixinə istinad edərək 
yaxşı münasibətləri qoruyub saxlamaq baxımından zəruri siyasi 
iradə nümayiş etdirirlər. Qlobal miqyasda müşahidə edilən geosi-
yasi və geoiqtisadi mürəkkəb şərait hər iki ölkəni münasibətlərin 
nəbzini daim yoxlamağa və əlaqələri günün tələbləri səviyyəsində 
saxlamağa sövq edir. Eyni coğrafiyada ortaq maraqların olması və 
strateji münasibətlərin formalaşması Azərbaycan və Rusiya Fede-
rasiyasına həssas məsələlərdə iki xalq arasındakı çoxəsrlik dostluq 
əlaqələrinin ruhuna uyğun davranmağa imkan verir.

Azərbaycan Respublikasının 
Birinci vitse-prezidenti Zati-aliləri 

xanım Mehriban Əliyevaya
Hörmətli Mehriban xanım!
Doğum gününüz münasibətilə Türkdilli 

Ölkələrin Parlament Assambleyasının (TÜRK-
PA) Katibliyi adından və şəxsən öz adımdan 
Sizə səmimi təbriklərimi və ən xoş arzularımı 
çatdırmaqdan böyük məmnunluq duyuram.

Sizin Azərbaycanın çoxəsrlik milli-mədəni 
dəyərlərinin, multikultural ənənələrinin, 
tolerantlıq mühitinin qorunması və təşviqi, 
xalqın sosial-iqtisadi rifahı naminə yorulmaz 
fəaliyyətiniz, təhsilə, mədəniyyətə, idmana 
və gənc istedadlara dəstəyiniz dövlətçiliyin 
möhkəmləndirilməsi və ölkənin beynəlxalq 
imicinin yüksəldilməsinə misilsiz töhfələr 
verməkdədir. Bu gün beynəlxalq aləmdə və 
cəmiyyətdə yüksək nüfuzunuz, xalqın böyük 
rəğbətini qazanmağınız Sizin timsalınızda XXI 
əsr qadınlarımızın ictimai fəallığının parlaq 

örnəyidir.
Biz TÜRKPA olaraq tarixən xalqlarımızın 

xanımlara göstərdiyi yüksək hörmət və ehti-
ramı qeyd edərək, habelə ölkələrimizdə ailə 
dəyərlərimizin qorunmasına sadiqliyimizi bir 
daha ifadə edərək qadınlarımızın cəmiyyətin 
inkişafına göstərdiyi müstəsna xidmətlərə 
böyük önəm veririk.

Doğum gününüz münasibətilə Sizi bir 
daha təbrik edir, Sizə və ailənizə möhkəm 
cansağlığı, xoşbəxtlik, məsuliyyətli və şərəfli 
vəzifənizdə, bütün fəaliyyətlərinizdə uğurlar 
arzulayırıq. 

Dərin hörmət və ehtiramla,

Altınbek MAMAYUSUPOV,  
Türkdilli Ölkələrin Parlament 

Assambleyasının Baş katibi

Azərbaycan Respublikasının 
Birinci vitse-prezidenti Zati-aliləri 

xanım Mehriban Əliyevaya
Çox hörmətli Mehriban Arif qızı!
Doğum gününüz münasibətilə Sizi səmimi 

qəlbdən təbrik edirəm. Bu gözəl gündə Sizə 
ən dərin ehtiramımı, istedadlı dövlət xadimi, 
beynəlxalq xadim və məlahətli qadın kimi Sizə 
heyranlığımı bildirirəm. 

Tükənməz enerji və əməksevərlik, ən 
doğru və səmərəli həlləri tapmaq istedadı, dü-
rüstlük və yüksək peşəkarlıq – bu keyfiyyətlər 
Sizin inkişafınıza və yalnız irəli getməyinizə 
imkan verir. Siz praktiki təcrübəniz, fəal həyat 
mövqeyiniz, əzmkarlığınız, nikbinliyiniz, geniş 
erudisiyanız və biliyiniz, qeyri-adi təşkilatçılıq 
qabiliyyətiniz sayəsində Azərbaycanın inkişa-
fına çox böyük töhfə vermisiniz, bütün xalqın 
sevgisini və hörmətini qazanmısınız. 

Mənim üçün Siz həmişə səmimilik, 
xeyirxahlıq, müdriklik və gözəllik təcəssümü 

olmusunuz, bu gün də belədir və həmişə belə 
olacaq. 

Əziz Mehriban Arif qızı, icazə verin, 
Sizə səmimi qəlbdən cansağlığı, xoşbəxtlik, 
firavanlıq, xoş əhval-ruhiyyə, aydın səma, 
çoxşaxəli fəaliyyətinizdə uğurlar arzulayım. 
Qoy, ömrünüzün hər günü dostlarınızın 
təbəssümü və yaxınlarınızın sevgisi ilə dolu 
olsun.

Sizə, ailənizə və işlərinizə həmişə heyra-
nam. Sizə və yaxınlarınıza ən xoş arzularımı 
bildirirəm. 

Dərin hörmətlə,    

Tatyana ANODINA, 
 Dövlətlərarası Aviasiya Şurasının 
prezidenti, Dövlətlərarası Aviasiya 

Komitəsinin sədri

Azərbaycan Respublikasının 
Birinci vitse-prezidenti Zati-aliləri 

xanım Mehriban Əliyevaya
Çox hörmətli Mehriban Arif qızı!
İcazə verin, doğum gününüz münasibətilə 

Sizi səmimi qəlbdən təbrik edim.
Parlaq şəxsiyyət, qeyri-adi yaradıcılıq 

enerjisinə, iti zəkaya və intuisiyaya malik 
olan istedadlı siyasətçi, dünya səviyyəli 
ictimai xadim olaraq Sizin adınız doğ-
ma ölkənizə fədakarlıqla xidmətin rəmzi, 
fəaliyyətiniz isə dövlətçilik yolunda parlaq 
nailiyyətlərə nümunədir. Rusiya ilə qardaş-
lıq münasibətlərinin möhkəmləndirilməsi 
istiqamətində səyləriniz ən dərin hörmətə 

layiqdir. 

Sizə səmimi qəlbdən böyük xoşbəxtlik, 
cansağlığı və firavanlıq arzu edirəm. Qoy, 
Sizin evinizdə həmişə sülh və həmrəylik ab-
havası duyulsun, bütün işləriniz uğurlu olsun.   

Dərin hörmətlə,

Dmitri SAVELYEV,  
Rusiya Federasiyası Dövlət Dumasının 

deputatı, Rusiya-Azərbaycan 
Parlamentlərarası Dostluq  

Qrupunun rəhbəri

Azərbaycan Respublikasının 
Birinci vitse-prezidenti Zati-aliləri 

xanım Mehriban Əliyevaya
Çox hörmətli Mehriban Arif qızı!
Doğum gününüz münasibətilə ən səmimi 

təbriklərimi qəbul edin.
Sizə səmimi qəlbdən möhkəm cansağlığı, 

uzun ömür, firavanlıq, bütün planlarınızın və 
təşəbbüslərinizin həyata keçməsini arzulayı-
ram. 

Siyasi savadınız və idarəçilik istedadınız 
Sizə xas olan nəcib keyfiyyətlərlə birlikdə 
Azərbaycan Respublikasının Birinci vitse-
prezidenti vəzifəsində fəaliyyətinizi Heydər 
Əliyev Fondunun rəhbəri kimi çoxşaxəli 
işinizlə uğurla əlaqələndirməyə imkan verir.

Siz haqlı olaraq nəinki doğma ölkənizdə, 
həm də onun hüdudlarından kənarda dərin 
hörmət qazanmısınız. 

Bu xoş fürsətdən istifadə edib Sizə 
Həştərxan vilayəti ilə Azərbaycanın dostluq 

əlaqələrinin və işgüzar tərəfdaşlığının inkişa-
fına göstərdiyiniz hərtərəfli dəstəyə, bu işə 
verdiyiniz qiymətli töhfəyə görə təşəkkürümü 
bildirirəm.

Əminəm ki, biz bundan sonra da birgə 
səylərimizlə qarşılıqlı hörmət və etimada 
əsaslanan əməkdaşlıq əlaqələrimizi davam 
etdirəcəyik. 

Sizə ən xoş diləklərimi bildirir, xoşbəxtlik, 
uğurlar, tükənməz nikbinlik, Azərbaycan xalqı-
na xidmət kimi nəcib işinizdə yeni nailiyyətlər 
arzulayıram. 

Hörmətlə,

Iqor BABUŞKIN, 
 Rusiya Federasiyasının Həştərxan 

vilayətinin qubernatoru

Azərbaycan Respublikasının 
Birinci vitse-prezidenti Zati-aliləri 

xanım Mehriban Əliyevaya
Hörmətli xanım Mehriban Əliyeva!
BP şirkəti və onun bütün heyəti adından 

Sizi doğum gününüz münasibətilə səmimi 
qəlbdən təbrik edirəm.

Sizə möhkəm cansağlığı, firavanlıq və 
Azərbaycan Respublikasının tərəqqisi 

naminə fəaliyyətinizdə uğurlar arzu edirəm.
Hörmətlə,

Qəri COUNZ,  
BP-nin Azərbaycan, Gürcüstan və 
Türkiyə üzrə regional prezidenti

Azərbaycan Respublikasının 
Birinci vitse-prezidenti Zati-aliləri 

xanım Mehriban Əliyevaya
Hörmətli Mehriban Arif qızı!
Doğum gününüz münasibətilə Sizi səmimi qəlbdən təbrik edirəm.
Sizin yüksək dövləti vəzifədə fəaliyyətiniz Vətəninizə, 

həmvətənlərinizə xidmət kimi nəcib işə məsuliyyətli münasibət 
nümunəsidir. 

Zəngin peşəkar təcrübə, geniş erudisiya, şəksiz siyasətçi istedadı 
və gözəl insani keyfiyyətlər Sizin ən mürəkkəb məsələləri uğurla həll 
etməyinizə imkan verir.

Əminəm ki, qarşıda Sizi Azərbaycan Respublikasının və onun xalqı-
nın rifahı naminə çox uğurlar gözləyir.

Sizə möhkəm cansağlığı, xoşbəxtlik və firavanlıq arzu edirəm.
Dərin hörmətlə,

Mixail QUTSERIYEV,  
“Safmar” qrupu Səhmdar Cəmiyyətinin prezidenti,  

Direktorlar Şurasının sədri

Azərbaycan Respublikasının 
Birinci vitse-prezidenti Zati-aliləri 

xanım Mehriban Əliyevaya
Hörmətli Mehriban Arif qızı!
İcazə verin, doğum gününüz münasibətilə Sizi İ.M.Seçenov adına 

Birinci Moskva Dövlət Tibb Universiteti adından və şəxsən öz adımdan 
təbrik edim.

Siz görkəmli dövlət xadimi və ictimai xadim olaraq insanların rifahına 
yorulmadan qayğı göstərir, səhiyyənin, elmin və mədəniyyətin inkişafına 
çox böyük töhfə verirsiniz. Tibbi təhsil sahəsində beynəlxalq innovasiya 
layihələrinə, o cümlədən Seçenov Universitetinin Bakı filialının fəaliyyətinə 
verdiyiniz dəstəyə və göstərdiyiniz diqqətə görə Sizə təşəkkür edirik.

Sizə ən xoş diləklərimi bildirir, əmin-amanlıq, firavanlıq, yeni zəfərlər 
üçün tükənməz enerji arzu edirəm.

Hörmətlə,

Pyotr QLIBOÇKO,  
I.M.Seçenov adına  

Birinci Moskva Dövlət Tibb Universitetinin rektoru,  
Rusiya Elmlər Akademiyasının akademiki, professor

Azərbaycan Respublikasının Birinci vitse-prezidenti 
Zati-aliləri xanım Mehriban Əliyevaya

Hörmətli Mehriban Arif qızı!
Rusiyanın TASS informasiya agentliyinin 

kollektivi adından və şəxsən öz adımdan Sizi 
doğum gününüz münasibətilə ürəkdən təbrik 
edirəm.

Sizin böyük dövləti fəaliyyət təcrübəniz, 
fəal ictimai mövqeyiniz və təbiətən Sizə xas 
olan nəcib keyfiyyətlər Azərbaycan və Rusiya 

xalqları arasında mədəni və mənəvi əlaqələrin 
möhkəmləndirilməsinə sanballı töhfə verir.

Sizə xas olan müdrikliyi, intellekti tamamla-
yan böyük insani qüvvə və ləyaqət ən müxtəlif 
istiqamətlərdə sivilizasiyalararası dialoqun inkişa-
fına imkan yaradır. Siz öz fəaliyyətinizdə həmişə 
əxlaq, şəfqət və mənəviyyat kimi sarsılmaz 
həqiqətlərə əsaslanır, milli ənənələrin qorunub 
saxlanmasına böyük diqqət yetirirsiniz.

Həyatınızın bu əlamətdar günündə Sizə və 
yaxınlarınıza tükənməz nikbinlik, harmoniya, 
sülh, xoş günlər və yeni nailiyyətlər arzu edirəm.

Hörmətlə,

Sergey MIXAYLOV,  
Rusiyanın TASS informasiya agentliyinin  

baş direktoru

Azərbaycan və Rusiya münasibətləri  
dövrün tələblərinə uyğun inkişaf edir

(əvvəli 1-ci səhifədə)
Azərbaycan ilə Rusiya ara-

sında ikitərəfli münasibətlərin bir 
çox istiqamətlərdə olduğu kimi, 
hərbi-texniki və hərbi təhsil sahələri 
də uğurla inkişaf edir. İki ölkənin 
hərbi-texniki əməkdaşlığı strateji 
xarakter daşıyır və ötən il Bakıda 
Azərbaycan və Rusiya arasında 
Hərbi-Texniki Əməkdaşlıq üzrə 
Hökumətlərarası Komissiyanın 
iclasında da iki ölkə arasında 
hərbi-texniki sahədə əməkdaşlığın 
hazırkı vəziyyəti və perspektivləri 
müzakirə olunmuşdu. Qeyd etmək 
yerinə düşər ki, ötən ilin oktyab-
rın 3-də Soçidə keçirilən görüşdə 
Azərbaycan və Rusiya prezidentləri 
İlham Əliyev və Vladimir Putin 
dövlətlərarası münasibətləri strateji 
tərəfdaşlıq kimi səciyyələndirmişlər. 
Aydındır ki, mürəkkəb geosiyasi 
şəraitdə belə tərəfdaşlığın mühüm 
mexanizmlərindən biri və yüksək 
qarşılıqlı etimadın əlaməti iki ölkənin 
hərbi-texniki əməkdaşlığının uğurla 
inkişaf etdirilməsidir. Bununla ya-
naşı, yüzlərlə azərbaycanlı zabit 
(kursant) Rusiya Müdafiə Nazir-
liyinin universitetlərində biliklərini 
zənginləşdirirlər. Bu əməkdaşlıq 
forması Azərbaycan Silahlı 
Qüvvələrinin potensialının artırılma-
sı, həm də regional təhlükəsizliyin 
möhkəmləndirilməsi baxımından 
əhəmiyyətlidir. Eynu zamanda, iki 
ölkənin hərbi əməkdaşlığı Xəzərdə 
birgə təlimləri və hərbi yarışları da  
əhatə edir. Məlumdur ki, "Beynəlxalq 
Ordu Oyunları-2020" yarışları 
çərçivəsində Azərbaycan ərazi 
sularında "Dəniz kuboku" beynəlxalq 
müsabiqəsi artıq 4-cü ildir keçirilir və 
"Dəniz kuboku" müsabiqəsində iştirak 
etmək üçün Rusiya Hərbi Dəniz Do-
nanmasının (HDD) Xəzər flotiliyasının 
"Mahaçkala" gəmisi Bakıya gəlmişdir. 
Avqustun 25-də Azərbaycan Hərbi 
Dəniz Qüvvələrinin bazasında “Dəniz 
kuboku” beynəlxalq müsabiqəsinin 
açılış mərasimində Azərbaycanın 
Müdafiə naziri, general-polkovnik 
Zakir Həsənov, Rusiyanın Müdafiə 
naziri, ordu generalı Sergey Şoyqu 
və digər qonaqlar iştirak etmişlər. 
Azərbaycan Prezidenti İlham Əliyev 

avqustun 25-də Rusiya Federasiyası-
nın Müdafiə naziri Sergey Şoyqunun 
başçılıq etdiyi nümayəndə heyəti ilə 
görüşündə bildirmişdir ki,  bu yarışlar 
bundan sonra da həmin yarışlarda 
iştirak edən bütün ölkələr arasında 
əməkdaşlığın möhkəmləndirilməsinə 
xidmət edəcəkdir. 

Ölkə başçısı görüşdə, həmçinin 
vurğulamışdır ki, ordu oyunlarının 
təşəbbüskarı Rusiyadır və əsas 
yarışlar da Rusiya ərazisində keçiri-
lir. “Bizim tankçılar tank biatlonunda 
iştirak edirlər. Bu, görüşmək və hərbi 
sahədə əməkdaşlığımızın pers-
pektivi ilə bağlı məsələlər barədə 
fikir mübadiləsi aparmaq üçün 
yaxşı imkandır. Bu məsələlər bizim 
dövlətlərarası münasibətlərimizin 
çox geniş gündəliyinin tərkib 
hissəsidir”. Qeyd edək ki, “Beynəlxalq 
Ordu Oyunları – 2020” yarışları 
çərçivəsində keçirilən “Tank biatlonu” 
müsabiqəsində iştirak edən tankçı-
larımız yarışların ilk günündə uğurla 
çıxış edirlər. Bununla yanaşı, Prezi-
dent İlham Əliyev yaxın günlərdə Ru-
siya Prezidenti Vladimir Vladimiroviç 
Putin ilə telefon söhbətimiz olduğunu 
xatırlatmış, söhbət zamanı regional 
təhlükəsizliklə, regional problemlərlə 
bağlı məsələləri müzakirə etdiklərini 
rusiyalı qonaqların diqqətinə çatdır-
mışdır. 

Rusiyanın Müdafiə naziri Ser-
gey Şoyqu ölkə başçımızla görüşdə 
Azərbaycana səfərinin həmişə fikir 
mübadiləsi aparmaq və regional 
təhlükəsizlik məsələlərini, həmçinin 
hərbi və hərbi-texniki əməkdaşlıqla 
bağlı məsələləri müzakirə etmək 
üçün yaxşı fürsət olduğunu bildirmiş-
dir. Cənab Şoyqu Azərbaycanın və 
onun komandasının ənənəvi olaraq 
Xəzərdə keçirilən yarışlara ev sahib-
liyi etməsinin sevindirici hal olduğunu 
da vurğulamışdır: “Bu yarışlar həmişə 
yüksək səviyyədə keçirilir. Ona görə 
ki, burada ənənəvi qonaqpərvərlik 
və bu yarışların təşkili, əlbəttə, 
ən yüksək səviyyədədir”. Bun-
dan başqa, rusiyalı ordu generalı 
azərbaycanlı həmkarı ilə görüşündə 
də bir sıra aktual məsələlər barədə 
müzakirələr aparmışdır. S.Şoyqu 
Rusiyadan Ermənistana təyyarələr 

vasitəsilə silahların daşınması barədə 
son zamanlar mətbuatda yayılan 
məlumatlara münasibət bildirərək 
qeyd etmişdir ki, bu hərbi daşınmalar 
Ermənistana silah və hərbi texnika-
nın, həmçinin digər hərbi əmlakın 
tədarükü üçün deyil.  Bu daşımalar 
Rusiyanın 102-ci hərbi bazasında 
genişmiqyaslı tikinti işlərinin aparıl-
ması üçün nəzərdə tutulan inşaat 
materiallarının çatdırılması və həmin 
bazada xidmət edən çağırışçıların ro-
tasiyası məqsədilə həyata keçirilmiş-
dir. S.Şoyqu xüsusilə qeyd etmişdir 
ki, Rusiya bu günədək Azərbaycana 
qarşı yönələn heç bir addım atmayıb 
və bundan sonra da atmayacaq. 

Zakir Həsənov bildirmişdir ki, 
Ermənistanın işğalçılıq siyasəti təkcə 
Azərbaycanda deyil, bütün regionda 
sülhə, sabitliyə, təhlükəsizliyə əsas 
təhdiddir. Ermənistan tərəfinin Tovuz 
rayonu istiqamətində törətdiyi son 
təxribatlara da toxunan Z.Həsənov 
demişdir ki, bu, Azərbaycan ilə MDB 
ölkələri arasında əlaqələrin sarsıdıl-
masına yönəldilmişdir. Dağlıq Qara-
bağ münaqişəsinin həllində Rusiya 
Federasiyasının rolunu qeyd edən 
Azərbaycanın müdafiə naziri vurğula-
mışdır ki, bütün beynəlxalq təşkilatlar 
kimi, Rusiya da ölkəmizin ərazi bü-
tövlüyünü tanıyır, onun müstəqilliyinə 
və suverenliyinə hörmətlə yanaşır.

Azərbaycanın Xarici İşlər 
 naziri Ceyhun Bayramovun Rusi-
ya Federasiyasına səfəri zamanı 
səslənən fikirlər iki ölkə arasında 
münasibətlərin nəbzini bir daha 
yoxlamağa imkan verməklə yanaşı, 
əlaqələrin bundan sonra da inkişaf 
etdiriləcəyi barədə düşünməyə ciddi 
əsaslar yaratdı. Belə ki, görüşdə 
bir çox sahələrdə, o cümlədən 
siyasi, iqtisadi, ticarət, humanitar, 
mədəniyyət, təhsil və digər sahələrdə 
əməkdaşlıq münasibətlərinin in-
kişafı perspektivləri müzakirə 
edildi. Bundan başqa, nazirlər 
Ermənistan-Azərbaycan, Dağlıq 
Qarabağ münaqişəsinin həlli üzrə 
fikir mübadiləsi apardılar. Nazir 
Ceyhun Bayramov Ermənistan silahlı 
qüvvələri tərəfindən Azərbaycan-
Ermənistan sərhədinin Tovuz rayonu 
istiqamətində törədilən son hərbi 

təxribata toxunaraq, bu insidentin, 
eləcə də Ermənistan rəhbərliyinin 
bölgədə gərginliyin artmasına xidmət 
edən bəyanatlarının münaqişənin 
danışıqlar yolu ilə həllinə əngəl 
törətdiyini qeyd etdi. C.Bayramov 
Moskvada bildirdi ki, danışıqlar 
konkret məsələlər ətrafında aparıl-
malı, imitasiya xarakteri daşımamalı, 
substantiv olmalıdır. 

Öz növbəsində, Rusiya Xa-
rici İşlər naziri Sergey Lavrov 
münaqişənin həlli üzrə danışıqların 
davam etdirilməsinin əhəmiyyətini 
vurğuladı. Bundan başqa, 
Azərbaycanın Xarici İşlər naziri 
Ceyhun Bayramov Rusiya Fede-
rasiyası hökumətinin sədr müavini, 
Azərbaycan–Rusiya Hökumətlərarası 
İqtisadi Komissiyasının həmsədri 
Aleksey Overçukla, eyni zamanda, 
Rusiya Federal Məclisinin Federa-
siya Şurasının sədr müavini İlyas 
Umaxanov ilə görüşdü. Görüşlərdə 
tərəflər iki ölkə arasında uğurla 
inkişaf edən münasibətlərin müxtəlif 
istiqamətləri üzrə fikir mübadiləsi 
apardı, o cümlədən parlamentlərarası 
əməkdaşlığın yüksək səviyyəsini 
qeyd etdilər.

Bir sözlə, Azərbaycan-Rusiya 
əməkdaşlığının hazırkı dövrünün 
qısa təhlilinə yekun vuraraq demək 
lazımdır ki, ikitərəfli əlaqələr kons-
truktiv məcrada inkişaf edir, müxtəlif 
sahələrdə qarşılıqlı əlaqələrin 
genişləndirilməsi üçün əməli addımlar 
atılır. Bundan başqa, strateji xətlər  
Azərbaycan və Rusiya rəhbərliyi 
tərəfindən müəyyənləşdirilmişdir 
və razılaşdırılmış planların prakti-
ki həyata keçirilməsi hər iki tərəfin 
hökumətinə tapşırılmışdır. Ən əsası, 
Rusiya ilə Azərbaycanı bir-birinə 
xalqların ortaq tarixi taleləri, siyasi, 
iqtisadi və mənəvi potensialı ya-
xınlaşdırır. Həyat da təsdiqlədi ki, 
iki suveren dövlət – Azərbaycan və 
Rusiya arasındakı münasibətlər, hər 
şeydən əvvəl, hər bir ölkənin milli 
maraqlarını nəzərə alaraq praqmatik, 
işgüzar və qarşılıqlı faydalı xarakter 
qazanmışdır. 

Səbuhi MƏMMƏDOV,  
“Xalq qəzeti”

Konstitusiya Məhkəməsi Plenumunun növbəti iclası keçirilib
 � Fərhad Abdullayevin sədrliyi ilə Azərbaycan 

Respublikası Konstitusiya Məhkəməsi Plenumunun xüsusi 
konstitusiya icraatının yazılı prosedur qaydasında növbəti 
məhkəmə iclası keçirilib.

Konstitusiya Məhkəməsinin 
mətbuat xidmətindən AZƏRTAC-a 
bildiriblər ki, iclasda Bakı Apellyasiya 
Məhkəməsinin müraciəti əsasında 
Azərbaycan Respublikası Mülki və 
Vergi məcəllələrinin, “İpoteka haq-
qında” və “İcra haqqında” qanunların 
bəzi müddəalarının əlaqəli şəkildə 
şərh edilməsinə dair konstitusiya işinə 
baxılıb. 

Konstitusiya Məhkəməsinin Ple-

numu iş üzrə hakim R.İsmayılovun 
məruzəsini, maraqlı subyektlərin 
- Bakı Apellyasiya Məhkəməsinin 
və Milli Məclisin nümayəndələrinin 
yazılı çıxışlarını dinləyib, Ali 
Məhkəmənin, Mərkəzi Bankın və 
İqtisadiyyat Nazirliyi yanında Dövlət 
Vergi Xidmətinin mütəxəssislərinin 
yazılı mülahizələrini və işin material-
larını araşdırıb müzakirə edərək qərar 
qəbul edib. 

Qərarda deyilir ki, ipoteka saxla-
yanın məhkəmə qaydasında təmin 
olunmuş tələbi əsasında keçirilmiş 

təkrar hərrac baş tutmamış elan 
edildikdə, ipoteka predmetinin ipote-
ka saxlayan tərəfindən əldə edilməsi 
zamanı sadələşdirilmiş verginin 
ödənilməsi qaydalarının bu Qərarın 
təsviri-əsaslandırıcı hissəsində əks 
olunan hüquqi mövqelər nəzərə alın-
maqla mümkün qədər qısa müddət 
ərzində tənzimlənməsi Azərbaycan 
Respublikasının Milli Məclisinə 
tövsiyə edilsin.

Qərar dərc edildiyi gündən 
qüvvəyə minir, qətidir, heç bir orqan 
və ya şəxs tərəfindən ləğv oluna, 
dəyişdirilə, yaxud rəsmi təfsir edilə 
bilməz.

